
RESUMO 
 
Partindo da análise de resultados electorais das elecións municipais do 15 de maio de 2011, 
trabállase o tema das porcentaxes, con exemplos do problema directo (calcular unha porcentaxe) e 
inverso (calcular unha cantidade da que se coñece unha porcentaxe). Así mesmo, úsase o concepto 
de proporción para valorar a importacia dunha cantidade absoluta con respecto do total e aparece 
algún redondeo. 
Finalmente, preténdese que o estudante comprenda o mecanismo electoral, fomentando o seu 
espírito crítico para seren quenes de valoralo por si mesmos. 

INTRODUCCIÓN 
 
Hai uns días, falando cuns amigos, xurdiu o tema das eleccións, o desencanto da xente e como 
plasmar ese desencanto no voto. Defendían o voto en branco como un voto de castigo e indiferenza 
cara ós partidos grandes. Díxenlles que, se tiñan pensado votar en branco, souberan que ían 
favorecer ós grandes partidos, cando menos non os ían prexudicar, e que ían poñer en perigo a 
posíbel presenza nas institucións dalgún partido pequeno que andase a rondar a barreira do 5%. 
 
Non fun quen de convencer ós meus amigos de tales afirmacións, non sei se por ser un mal 
comunicador ou por teren eles uns conceptos erróneos, asumidos a base de tanto insistir  
interesadamente neles os grandes partidos. Supoño que será un pouco de cada cousa. 
 
A charla anterior deume a idea desta pequena experiencia que se pode levar a cabo nun par de 
sesións en 3º ESO para desenvolver o tema das porcentaxes e, tanxencialmente, os redondeos e a 
representación proporcional. 
 
Tomando datos da páxina web oficial do Ministerio do Interior sobre as últimas eleccións 
municipais: 
 

http://elecciones.mir.es/resultados2011/99MU/DMU99000PR_L1.htm 
 
Buscamos concellos onde algún partido quede fóra do reparto electoral por estar a piques de acadar 
o mínimo do 5%; e tamén outros onde ocorra o contrario, que teñan partidos con representación e 
que superen escasamente o 5% dos votos. A cousa non é doada en Galicia dada a pouca afluenza de 
partidos ás eleccións municipais e o gran número de concellos con poucos concelleiros onde o 
límite do 5% non inflúe na elección xa que se, por exemplo, nun concello se elixen 13 concelleiros 
e tendo en conta a escaseza de candidaturas (tres en gran parte deles), é imposible obter concelleiros 
con menos do 5% dos votos. Noutras comunidades autónomas como Cataluña ou Euzkadi a 
búsqueda é máis doada. 
 
Explícanselles aos estudantes as principais características do sistema electoral: Obrigatoriedade de 
obter un mínimo do 5% dos votos válidos para poder ter representación, elección dos representantes 
pola regra de D´Hont e calquera dúbida que os estudantes prantexen. 



 
 Analízanse os dous supostos. 
 
 
PRIMEIRO SUPOSTO: NON SE ACADA O 5% 
 
Un bo exemplo témolo no concello de Gondomar. Os datos de participación tirados da páxina web 
do Ministerio do Interior son: 
 

 
O número de votos, porcentaxe sobre o total de votos válidos e número de concelleiros obtidos por 
cada candidatura ven na seguinte táboa: 
 

 
Obsérvase que a candidatura de E.U. obtivo un 4,89% dos votos válidos (farémos o cálculo en clase 
para confirmalo). Isto impídelle participar no reparto por non superar o 5% dos votos válidos. Por 
que a suma de tódalas porcentaxes non da o 100%? 
 
Que pasaría se a porcentaxe dos votos se fai só sobre os votos válidos a algún partido? É dicir, 
descontando tamén os votos en branco do total. Evidentemente, ao disminuir o denominador, a 
porcentaxe de tódolos partidos aumenta (repártense a porcentaxe do voto en branco), pasando agora 
a ter E.U. un 5,00% dos votos (coméntase que en realidade fáltanlle unhas milésimas para o 5%, 
pero polos redondeos ás centésimas, a porcentaxe oficial é esa). A nova distribución sería: 
 

 
Cal é a diferenza? O aumento para E.U. é mínimo: un 0,11%. Pero, mentres que a outros partidos 
cunha porcentaxe claramente por riba do 5% non supón maior cambio o aumento que obteñan, para 
E.U. significa superar a barreira arbitraria do 5% e, xa que logo, participar no reparto. Observamos 
que agora a suma das porcentaxes é do 100% por calcularse estas sobre a suma dos votos a partidos, 
o cal semella máis lóxico. 
 

Candidaturas Votos
P.P. 2851 33,59%

B.N.G. 2420 28,51%
PSdeG-PSOE 1140 13,43%

C.D.L. 838 9,87%
IXG 785 9,25%
E.U. 424 5,00%

FE de las JONS 29 0,34%
Totais 8487 100,00%

Candidaturas Votos Concelleiros
P.P. 2851 32,88% 7

B.N.G. 2420 27,91% 5
PSdeG-PSOE 1140 13,15% 2

C.D.L. 838 9,66% 2
IXG 785 9,05% 1
E.U. 424 4,89%

FE de las JONS 29 0,33%
Totais 8487 97,87% 17

 
 

Total votantes 8823 74,82%
Abstención 2969 25,18%
Votos nulos 152 1,72%

Votos en branco 184 2,12%



Aplicamos novamente a lei de D´Hont contando a E.U., e o resultado é diferente: o partido máis 
votado, neste caso o P.P., obtén un concelleiro menos que pasa a ser para E.U. 
 
Velaí o cálculo dos concelleiros: 
 

 
SEGUNDO SUPOSTO: SOBREPÁSASE MINIMAMENTE O 5% 
 
No concello da Guarda os datos de participación foron os seguintes: 
 

 
O partido C.G.  acadou o dereito a participar no reparto ao obter un axustado 5,09% dos votos que 
lle deron un concelleiro. Estes foron os resultados dos partidos: 
 

 
Preguntamos: Que pasaría se o número de votos en branco fose maior? Evidentemente a porcentaxe 
de calquera partido disminúe: Se v é o número de votos a un partido X, V é o número total de votos 
a todos os partidos, e B o número de votos en branco, a porcentaxe p de votos do partido X sería 
p=100v/(V+B). Se aumenta o número de votos en branco, aumenta o denominador da fracción co 
cal a porcentaxe disminúe. 
 
Como no suposto anterior, esta disminución non afecta do mesmo xeito a todos. Un pequeno 
aumento no número de votos en branco pode supor para C.G. quedar fóra do reparto. A pregunta 
agora é contraria ao do primeiro suposto: cantos votos en branco máis son necesarios para que C.G. 
non acade o 5%? 
 
Imos facendo os cálculos: C.G. obtivo 303 votos que queremos sexan o 4,99% do total, polo tanto o 
total (como todos os estudantes saben) sería 303/0,0499=6.072,14. Redondeamos a 6.073, por que? 
Míramos os datos e vemos que o número de votantes foron 6.102 votantes dos que 145 eran nulos, 
polo tanto o número de votos válidos foi de 6.102 – 145 = 5.957. Facendo a resta obtemos o 
resultado que buscabamos: 6.073 – 5.957 = 116 votos. 
 
A conclusión é que se 116 abstencionistas votasen en branco, o partido C.G. quedaría sen o seu 
concelleiro. O número en si non nos di se son moitos ou poucos os votos que faltan. Volvemos ás 
proporcións, como o número de abstencións foi de 2.462, resulta que a porcentaxe de 

Total votantes 6102 71,25%
Abstención 2462 28,75%
Votos nulos 145 2,38%

Votos en branco 90 1,51%

REGRA D´HONT Votos Votos/2 Votos/3 Votos/4 Votos/5 Votos/6 Votos/7 Concelleiros
P.P. 2851 1425,5 950,33 712,75 570,2 475,17 407,29 6

B.N.G. 2420 1210 806,67 605 484 403,33 5
PSdeG-PSOE 1140 570 380 2

C.D.L. 838 419 279,33 2
IXG 785 392,5 1
E.U. 424 1

Candidaturas Votos Concelleiros
PSdeG-PSOE 2698 45,29% 8

P.P. 1938 32,53% 6
BNG 759 12,74% 2
CG 303 5,09% 1

I.V.x GALICIA 169 2,84%
Totais 5867 98,49% 17

 



abstencionistas que se necesitarían para deixar fóra a este partido é: 100∗116/2462 = 4,71% que non 
semella ser elevada. 
 
Unha última cuestión, onde vai parar o concelleiro que perde C.G.? Apliquemos de novo a regra de 
D´Hont: 
 

 
Unha vez máis, o mellor parado sería o partido máis votado que é quen gañaría o concelleiro. 
 
 
CONCLUSIÓNS 
 
Despois de realizar todos os cálculos anteriores, e deixando craro que as posibles variacións danse 
con porcentaxes moi próximas ao 5%, podemos prantexar varias preguntas para o debate na aula. É 
importante non conducir as respostas cara onde o profesor queira. Trátase de abrir o debate para que 
os estudantes se expresen. As seguintes preguntas son só unhas suxestións: 
 

• Coa actual lei electoral que limita o reparto de escanos aos partidos que superen o 5% dos 
votos válidos, pode influir o voto en branco na composición da corporación? 

• Cales pensas que poden ser as razóns para poñer a barreira do 5%? 
• Se continúa a tendencia crecente do voto en branco fomentada en gran parte polo 

descontento da cidadanía cos grandes partidos, estamos realmente prexudicándoos? Ou, son 
outros os prexudicados? 

• Hai algunha relación entre as magnitudes número de votos en branco, número de partidos 
representados? De que tipo é? 

• Cres que é lóxico que o voto en branco non compute para o reparto de escanos, tendo en 
conta que si computa para o cálculo da porcentaxe de votos dun partido? Non debería 
contar, ou non contar, para as dúas cousas? 

REGRA D´HONT Votos Votos/2 Votos/3 Votos/4 Votos/5 Votos/6 Votos/7 Votos/8 Votos/9 Concelleiros
PSdeG-PSOE 2698 1349 899,33 674,5 539,6 449,67 385,43 337,25299,78 9

P.P. 1938 969 646 484,5 387,6 323 276,86 6
BNG 759 379,5 253 2


